
Vendim i Këshillit të Mediave të Shkruara të Kosovës ndaj 

ankesës së Kreshnik Krasniqi kundër Sinjali.com  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 21 shkurt 2024,  shqyrtoi ankesën e dërguar 

nga Kreshnik Krasniqi kundër Sinjali.com lidhur me 

publikimin e shkrimit me titull “Ekskluzive: Zbulohet kush 

janë të dyshuarit që përfunduan në pranga për sulmin ndaj 

Policisë në Prizren”, dhe mori këtë 

- Ankesa miratohet. 

 

 

 

 

 



 

 

 

                      

                      A R S Y E T I M 

 

 

 

Media ka publikuar një lajm me titullin “Ekskluzive: 

Zbulohet kush janë të dyshuarit që përfunduan në pranga për 

sulmin ndaj Policisë në Prizren”. Ankuesi pretendon se 

artikulli bie në kundërshtim me Kapitullin II (raportimi i 

së vërtetës) të Kodit të Mediave. 

  

Lajmi është shkruar në gazetë online dhe objekt i kësaj 

ankese është teksti i shkruar, andaj ankesa është e 

lejueshme për trajtim dhe e afatshme. 

  

Pas leximit të ankesës, KMShK gjen se ankesa është e 

bazuar. Pra, miratohet. 

  

KMShK pas leximit të ankesës dhe shkrimit të publikuar gjen 

se pretendimi i palës është i mbështetura në prova 

materiale, të cilat dëshmojnë atë që pala e pretendon. Në 

fotografinë e publikuar bashkë me shkrimin është vënë 

fotografia e ankuesit, ndërkohë që bëhet fjalë për një 

person tjetër me emër dhe mbiemër të njëjtë. Ankuesi e ka 

ruajtur si provë materiale shkrimin me fotografi, ndonëse 

më pas media e ka larguar fotografinë e tij nga përmbatja e 

raportit. KMShK gjen se media ka shkelur kapitullin 

përkatës të Kodit të Mediave. 

 

KMShK konstaton se mediat duhet të kenë parasysh që 

ndalohet përdorimi i fotografive të individëve të cilët 

dyshohen apo arrestohen nga policia për çështje të ndryshme 

penale. Është shumë e rëndësishme që të merret parasysh 

Kapitulli VII, Paragrafi 1 i Kodit të Etikës në të cilin në 

mënyrë shumë të qartë ndalohet gjurmimi në jetën private të 

individëve, për të cilët nuk ka interes publik. 

 

 



 

 

 

Andaj, KMShK vendos që ankesa të miratohet. 

 

 

 

 

 

Këshilli i Mediave të Shkruara të Kosovës 


